
“Xalqımızın tarixində ən 
görkəmli yeri  mədəniyyət 
tutur” – deyən  ümummilli 
lider Heydər Əliyevin adı XX 
əsr Azərbaycan ədəbiyyatının 
bütöv bir dövrünün parlaq 
səhifələri ilə sıx bağlıdır. 
Ulu öndər cəmiyyətin 
inkişafında ədəbiyyatın 
roluna böyük önəm vermiş, 
bədii sözün gələcəyin yolunu  
işıqlandıran bir mayak 
olduğunu vurğulamışdır.

Milli mədəniyyətimizin mi-
silsiz hamisi Heydər Əliyev 
Azərbaycan ədəbiyyatının, 
ana dilinin, milli ictimai fikrin 
dövlətçilik yaddaşının yaşa-
dılmasına və dirçəldilməsinə 
xidmət işinə yönləndirilməsində 
gördüyü böyük işlərlə XX əsrin 
II yarısında öyünclü bir tarix 
yaratmışdır. lu öndər de-
yirdi: “Şübhəsiz ki, insanlara 
şeir qədər, ədəbiyyat qədər, 
mədəniyyət nümunələri qədər 

güclü təsir edən, yəni, insanlı-
ğın mənəviyyatına, əxlaqına, 
tərbiyəsinə, fikirlərin formalaş-
masına bu qədər güclü təsir 
göstərən başqa bir vasitə yox-
dur”. Bu məramla da xalqımızın 
böyük oğlu ədəbiyyatın milli-
mənəvi dəyərlərinin formalaş-
masındakı roluna xüsusi qayğı 
və diqqət göstərirdi.

XX əsr Azərbaycan 
ədəbiyyatının, mədəniyyətinin, 
teatrının yeni inkişaf dövrü məhz 
Heydər Əliyevin Azərbaycana 
bir qərinəlik rəhbərliyi illərində 
gördüyü işlərlə səciyyələnir. 
Onun Azərbaycan və dünya 
ədəbiyyatının klassikləri, on-
ların  bədii əsərləri haqqında 
müdrik düşüncələri bu bö-
yük siyasət adamının bədii 
təfəkkürünün heyrətamizliyini 
əks etdirir.

Azərbaycanın şair və  yazı-
çıları, teatr və musiqi xadimləri, 
rəssam və  memarları ilə şəxsi 
əlaqələri, onların yaradıcılı-
ğına göstərdiyi xeyirxah təsir 
və köməklə ulu öndər feno-
menal sənət hamisi kimi yad-
daşlara həkk olunmuşdur. 
Heydər Əliyevin Azərbaycana 
rəhbərlik etdiyi illərdə Bakının 
görkəmli yerlərində Nəsimi, 
Hüseyn Cavid, Cəfər Cabbar-
lı, Mikayıl Müşfiq və Nəriman 
Nərimanov kimi ədəbi-ictimai 
simaların  heykəlləri qoyulmuş-
dur. “Dədə Qorqud” dastanının 
1300,  Məhəmməd Füzulinin 
500 illik yubileyləri illiyi təkcə 
Azərbaycanda deyil, dünyanın 
bir çox yerlərində təntənə ilə 
qeyd olunmuşdur.

Novruz və Ramazan bay-
ramları kimi milli-mənəvi 
dəyərlərimiz  ümumxalq bayra-
mı kimi rəsmiləşdirilmişdir. Sovet 
dönəmi illərində qadağan olun-
muş milli-mənəvi dəyərlərimizə 
həmişəyaşarlıq bəxş edil-
mişdir. Dini dəyərlərimizi əks 
etdirən Qurban və Ramazan 
mərasimləri xalq həyatına qa-
yıtmışdır. Bu tarixi günlərin 
təqvimdə bayram günləri kimi 
qeyd edilməsi, ulu öndərin xal-
qımızın mənəvi aləminə olan 
sevgi və hörmətinin təzahürü 
idi. Heydər Əliyevin Novruzun 
mənəviyyatımızda rolunu belə  
səciyyələndirirdi: “Bu bayramın 
bizə bəxş etdiyi gözəl nemət on-
dan ibarətdir ki, qədim zaman-
lardan bu bayramda insanlar 
kin-küdurəti unudur, küsülülər 
barışır, ziddiyyətlər aradan gö-
türülür. Demək, bu, dostluq, 
həmrəylik, yüksək mənəviyyat 
bayramıdır”.

Heydər Əliyevin 
hakimiyyətdə olduğu illərdə 
onun rəhbərliyi ilə milli adət-
ənənələrmizə dövlət tərəfindən 
verilən yüksək qiymətlə və 
mənəvi sferanın inkişafına ya-

radılan təminatla yanaşı, Niza-
mi Gəncəvi, Məhəmməd Füzuli, 
Səməd Vurğun, Hüseyn Cavid, 
Üzeyir Hacıbəyov, Qara Qara-
yev, Fikrət Əmirov, Arif Məlikov 
kimi ədəbiyyat və incəsənət 
xadimlərinin dünyada tanın-
ması üçün də ardıcıl tədbirlər 
həyata keçirilmişdir. Xalqımı-
zın mənəvi zənginləşməsində 
böyük xidmətləri olan yazıçı 
və şairlərimiz, o cümlədən, 
Süleyman Rüstəm, Süleyman 
Rəhimov, Mirzə İbrahimov, 
Rəsul Rza, Bəxtiyar Vahabzadə, 
Məmməd Araz, Xəlil Rza lu-
türk, Nəriman Həsənzadə, Ca-
bir Novruz və başqaları yüksək 
adlara və dövlət mükafatlarına 
layiq görülmüşdür.

lu öndərin Azərbaycanın 
mədəni intibah mərkəzlərindən 
biri kimi tanınan Şuşaya, burada 
yaşayıb-yaratmış Qarabağ xan-
lığının vəziri M.P.Vaqifin yaradı-
cılığına olan məhəbbəti onun 
milli tariximizə münasibətinin 
parlaq göstəricilərindən biri-
dir. urdsevər liderin birbaşa 
himayəsi ilə şəhərin sürətlə 
abadlaşdırılmış, onun tarixi irsi 
bərpa edilmiş və burada Vaqifin 
məqbərəsi ucaldılmışdır.

Ədəbi ictimaiyyətə Bəxtiyar 
Vahabzadənin “Gülüstan” po-
emasının  yazıldığı dövrdə ya-
ratdığı kəskin reaksiya  yaxşı 
məlumdur. O, “Gülüstan” poema-
sını 1958-ci ildə yazıb, 1963-cü
ildə “Şəki fəhləsi” qəzetində 
çap etdirmişdi. 1813-cü ildə 
Azərbaycan torpaqlarının Ru-
siya və İran dövlətləri arasında 
bölüşdürülməsinə erirazı ifadə 
edən bu əsər ölkəmizə yenə öz 
müstəmləkəsi kimi baxan sovet 
kommunist rejiminə sərt şillə 
kimi dəymişdi. Belə bir xətalı 
mövzunu qələmə almaq, kəfən 
geyib ölümə getməyə bərabər 
idi. O dövrdə üsyankar şair 
Bəxtiyar Vahabzadənin xilaska-
rı da məhz respublika DTK-da 
məsul vəzifədə çalışan Heydər 
Əliyev oldu.

Azərbaycan  ziyalısını, 
görkəmli ədəbiyyat xadimlərini, 
o cümlədən,  Bəxtiyar 
Vahabzadəni sərt rejim dövründə 
bir çox məhrumiyyətlərdən qo-
rumağı bacaran Heydər Əliyev 
bu barədə demişdi: “60 70-ci 
illərdə Azərbaycanda dissi-
dent axtarsaydıq, onlar çox idi. 
Ən böyük dissident Bəxtiyar 
Vahabzadə idi. Hətta mənim 
xatirimdədir, mən Təhlükəsizlik 
Nazirliyində işləyən zaman 
onun həbs olunması məsələsi 
qoyulmuşdu. axud da ki, Xəlil 
Rza ən böyük dissidentlərdən 
biri idi. Ancaq Xəlil Rzanı da 
qoruyub saxladıq”. Bu xilaskar-
lığı sonralar Bəxtiyar müəllim 
Vahabzadə özü dəfələrlə etiraf 
etmişdir.

İstiqlal şairi Bəxtiyar 
Vahabzadə yaradıcılığına 
hər zaman diqqət yetirən, 
onun vətəndaşlıq poeziyası-
nı yüksək qiymətləndirən ulu 
öndər söyləmişdi: “Bəxtiyar 
Vahabzadənin hər bir əsəri 
dəyərlidir, qiymətlidir. Onun hər 
bir əsəri bizim mədəniyyətimizi, 
incəsənətimizi, ədəbiyyatımısı 
inkişaf etdirir”. “Hara gedir bu 
dünya” əsərinin tamaşasına 
baxdıqdan sonra Prezident 
Heydər Əliyev mənəvi-psixoloji 
mövzuda yazılmış bu dram 
əsərinin mükəmməl ədəbi 
şərhini aşağıdakı şəkildə ifadə 
etmişdir: “Bu əsərdən doğan 
məna ondan ibarətdir ki, gərək 
hər bir insan nə olursa olsun, 
paklıq, mənəvi safl ıq, mənəvi 
təmizlik uğrunda mübarizə 
aparsın, insana xas olan mənfi 
keyfiyyətlərdən insanları xilas 
etməyə axıra qədər çalışsın. 
Əsərdə kökə qayıtmaq məsələsi 
var. Mən onun mənasını belə 
anlayıram ki, kökümüzdə olan 
o müsbət cəhətləri götürmək 
lazımdır”.

lu öndərimiz vətəndaş şai-
rin milli birliyimizi, dövlətçiliyimizi 
qorumağa səsləyən “ zümü-
zü kəsən qılınc” əsəri haq-
qındakı mülahizələri də çox 
ibrətlidir: “Belə əsər qədim 
tariximizin, o cümlədən, 
millətimizin qədim köklərinin ta-
rixinin böyük bir səhifəsini açıb 
ictimaiyyətə göstərir. Bəxtiyar 
Vahabzadənin əsəri bu baxım-
dan çox əhəmiyyətlidir. Tarixi 
həqiqətləri bizə çatdıran bu 
əsərdə müəllif tarixdən ibrət 
götürmək məsələsini də ortaya 
qoyubdur”.

Bir çox ədəbi-bədii 
mülahizələri ilə dünya səviyyəli 
siyasi xadim Heydər Əliyev 
ədəbiyyatşünas-estetiki xatır-
ladırdı. Şair B.Vahabzadənin 
“ zümüzü kəsən qılınc” ta-
maşasından sonra əsərdə iş-
tirak edən aktyor truppası və 
müəllifl ə görüşən Heydər Əliyev 
rejissorun, quruluşçu rəssamın, 
tamaşanın bütün iştirakçılarının 
yaradıcılıq fəaliyyətini yüksək 
qiymətləndirərək bir teatrşü-
nas kimi demişdi: “Bilirsiniz ki, 
bu əsərin xüsusiyyəti ondan 
ibarətdir ki, burada hansı ro-
lun baş rol olduğunu demək 
çətindir”.

Eyni məntiqi, ədəbi 
düşüncəni Heydər Əliyevin 
“Koroğlu” operası haqqında ori-
jinal mülahizəsində də görürük. 
“Biz adətən öyrənmişik və de-
yirik ki, “Koroğlu” operası Üze-
yir Hacıbəyovun şah əsəridir. 
Doğrudan da, “Koroğlu” ope-
rası əzəmətli bir əsərdir və bü-
tün opera sənətindən yüksək 
zirvədə duran bir əsərdir. An-
caq  gəlin baxaq görək, Üzeyir 

Hacıbəyovun hansı əsəri şah 
əsər deyildir ”.

Xalq şairi Məmməd Arazın 
“Dünya sənin, dünya mənim, 
dünya heç kimin” şeirinə Xalq 
artisti Niyaməddin Musayevin 
bəstələdiyi mahnını dinlədikdən 
sonra Heydər Əliyev müğənni 
ilə görüşündə mahnını yüksək 
qiymətləndirmişdi. Bu gözəl 
şeiriyyətə yazılmış kövrək 
melodiya ulu öndərimizin də 
dinlədiyi sevimli mahnılardan 
biri olmuşdu. “Mən şeirə də, 
mahnıya da çox hissiyyatlı ada-
mam. O misraları, o sözləri, o 
musiqini həyəcansız dinləyə 
bilmirəm”  deyən böyük liderin 
Səməd Vurğunun “Azərbaycan” 
şeirini yüksək hiss-həyacanla 
ifa etməsi müasirlərimizin yad-
daşına sevgi ilə həkk olmuşdur.

“Hüseyn Cavid tariximizdə  
böyük bir şəxsiyyətdir və bö-
yük bir irs qoyub getmişdir” 
deyən Heydər Əliyev filosof 
şairin əsərlərinə və yaradıcı-
lığına çox  həssaslıqla yana-
şırdı. Azərbaycana birinci dəfə 
başçılıq etdiyi illərdə ulu öndər 
böyük fədakarlıq və cəsarətlə 
1937-ci illərdəki sovet rejiminin 
sərt qanunları ilə pantürkist kimi 
həbs edilib Sibirə göndərilən 
və orada dünyasını dəyişən 
Hüseyn Cavidin nəşinin uzaq 
Sibirdən Azərbaycana gətirilib 
Naxçıvanda dəfn edilməsinə 
nail olmuşdu. Bu mərasim o 
illərin tarixi və əbədi yaddaşı-
na yazılmış ehtiram və cəsarət 
səhifəsidir. aradıcılığına pan-
türkist damğası vurulan Hüseyn 
Cavidin əsərlərinin haqqında 
ulu öndərimizin söylədiyi “Hü-
seyn Cavidin dilinə toxunma-
yın” ifadəsi də çox mətləbləri 
şərh etməkdədir.

Xalq şairi Nəriman 
Həsənzadə yazıçı və dövlət 
xadimi Nərimanova həsr etdiyi 
“Nəriman” əsərini yazdığı za-
manqınaqlara məruz qalmışdı.  
Şair bu təhlükədən itkisiz yaxa 
qutarmasının birbaşa Heydər 
Əliyevin  xilaskarlıq missiyası  
ilə bağlı olduğunu vurğulayıb.

Göründüyü kimi, ümum-
milli lider Heydər Əliyevin 
Azərbaycan mədəniyyətinin, 
ədəbiyyatının inkişafı, doğma 
xalqının tərəqqisi üçün gördüyü 
tarixi işlər nəsillərə örnəkdir. Bö-
yük siyasət və dövlət xadiminin 
dərin ədəbi-fəlsəfi mülahizələri 
isə onun sənət görüşləri haq-
qında silsilə tədqiqat əsərlərinin 
yazılması üçün zəngin materi-
al verir. lu öndər, həqiqətən, 
bənzərsiz ədəbiyyat vurğunu, 
mükəmməl sənət bilicisi idi

Ulu öndər ədəbiyyat 
vurğunu, sənət bilicisi idi

“Heydər Əliyev və gender siyasəti: milli 
qanunvericilik əsas prioritetlər kontekstində” 

Dünən “Heydər Əliyev İli” çərçivəsində Yeni Azərbaycan Partiyasının 
(YAP) Mərkəzi Aparatı və Milli Məclisin Ailə, qadın və uşaq 
məsələləri komitəsinin birgə təşkilatçılığı ilə “Heydər Əliyev və 
gender siyasəti: milli qanunvericilik əsas prioritetlər kontekstində” 
mövzusunda konfrans keçirilib. 

Konfransda giriş nitqi ilə çı-
xış edən AP Sədrinin müavini-
Mərkəzi Aparatın rəhbəri Tahir Bu-
daqov xatırladıb ki, Prezident İlham 
Əliyevin Sərəncamı ilə 2023-cü
il Azərbaycan Respublikasında 
“Heydər Əliyev İli” elan edilmiş-
dir. Təsdiq olunmuş Tədbirlər Pla-
nına əsasən ümummilli liderin 
zəngin həyat yolunun və müstəsna 
fəaliyyətinin bütün mərhələlərinin 
dərindən öyrənilməsi, Heydər 
Əliyev irsinin və ideyalarının geniş 
ictimaiyyətə çatdırılması məqsədilə 
il ərzində ölkə ərazisində və respub-
likamızın hüdudlarından kənarda 
çoxsaylı tədbirlər keçiriləcəkdir. 
Tahir Budaqov vurğulayıb ki, ulu 
öndərin siyasi mirası olan, onun 
ideyaları əsasında və Prezident İl-
ham Əliyevin rəhbərliyi ilə şərəfl i in-
kişaf yolu keçən və tarixi nailiyyətlər 
qazanaraq ümumxalq partiyasına 
çevrilən eni Azərbaycan Partiya-
sının Mərkəzi Aparatı tərəfindən 
“Heydər Əliyev İli” ilə əlaqədar 
Tədbirlər Planı hazırlanmış və İdarə 
Heyətinin qərarı ilə təsdiq edilmiş-
dir: “Tədbirlər Planı çərçivəsində 
Heydər Əliyev şəxsiyyətinin müa-
sir dövlətçilik tariximizdə müstəsna 
yerinin və rolunun tədqiq olunması, 
müstəqil Azərbaycanın inkişaf yolu-
nun hərtərəfl i öyrənilməsi və təbliği 
məqsədilə il ərzində müsabiqələrin, 
aksiyaların, görüşlərin, elmi-prak-
tik konfransların və digər bir sıra 
tədbirlərin keçirilməsi nəzərdə tu-
tulmuşdur. Xüsusi vurğulamaq 
istəyirəm ki, ulu öndərin “Nə qədər 
ki Azərbaycan var, mən də varam” 
kəlamı “Heydər Əliyev İli” ilə əlaqədar 
keçiriləcək bütün tədbirlərimizdə 
istifadə etmək üçün deviz olaraq 
seçilmişdir. ünki Heydər Əliyevin 
vaxtilə dahiyanə şəkildə ifadə etdiyi 
bu fikir müasir Azərbaycanın timsa-
lında öz təsdiqini tapır. İstər SSRİ 
dönəmində, istərsə də müstəqilliyin 
bərpasından sonra Azərbaycanın in-
kişaf yoluna nəzər saldıqda görürük 
ki, ölkəmizin qurtuluşu və tərəqqisi 
bilavasitə Heydər Əliyevin adı və 
siyasəti ilə bağlıdır. Azərbaycanın 
bütün uğurlarında ulu öndərin im-
zası, irsi və ideyaları öz əksini tap-
mışdır. Heydər Əliyev məqsədyönlü 
və uzaqgörən siyasət həyata 
keçirməklə bütün sahələrdə parlaq 
nailiyyətlərin qazanılmasını təmin 
edərək yeni Azərbaycan reallığını 
və ölkəmizin parlaq gələcəyinin eti-
barlı bünövrəsini yaratmışdır”.

AP Sədrinin müavini qeyd edib 
ki, bu gün ümummilli liderin şah 
əsəri və xalqımıza ən böyük mirası 
olan müasir müstəqil Azərbaycan 
onun əbədiyaşar ideyaları əsasında 
möhtəşəm nailiyyətlərə imza ata-
raq zirvələr fəth edir: “Bu reallıq 
Azərbaycanın dünəninin, bu günü-
nün və gələcəyinin Heydər Əliyev 
irsi və ideyaları ilə bağlı olduğunu 
birmənalı şəkildə təsdiqləyir. Pre-
zident İlham Əliyevin 2023-cü ilin 
ölkəmizdə “Heydər Əliyev İli” elan 
edilməsi haqqında Sərəncamında 
qeyd edildiyi kimi, “müstəqil 
Azərbaycan ulu öndərin indiki və 
gələcək nəsillərə əmanəti, onun 
zəngin və çoxşaxəli irsi isə xalqımı-
zın milli sərvətidir”. 

“Heydər Əliyev İli” çərçivəsində 
eni Azərbaycan Partiyasının 

Mərkəzi Aparatı və Milli Məclisin 
Ailə, qadın və uşaq məsələləri 
komitəsinin birgə təşkilatçılığı ilə 
“Heydər Əliyev və gender siyasəti: 
milli qanunvericilik əsas prioritetlər 
kontekstində” mövzusunda keçirilən 
bugünkü tədbirimiz də ümummilli 
liderin ideya-siyasi xəttinin, zəngin 
dövlətçilik irsinin, əbədiyaşar ide-
yalarının öyrənilməsi və yeni nəslə 
aşılanması baxımından mühüm 

əhəmiyyətə malikdir. İnkaredilməz 
həqiqətdir ki, Heydər Əliyev tarixi 
və siyasi ənənələrə, milli-mənəvi 
və ümumbəşəri dəyərlərə xüsusi 
önəm verməklə yanaşı, yenilikçi, 
mütərəqqi baxışlara əsaslanan çox 
mühüm təşəbbüslər irəli sürüb, va-
cib addımlar atıb. Onun xalqımızın 
zəngin ənənələrinə və dəyərlərinə, 
dövlətçilik maraqlarına uyğun və 
dövrün çağırışlarına adekvat cavab 
verən gender siyasəti də bu ba-
xımdan xüsusi vurğulanmalıdır”, 
deyən Tahir Budaqov vurğulayıb 
ki, gender siyasəti Heydər Əliyevin 
demokratik, hüquqi dövlət və müa-
sir cəmiyyət quruculuğunun, insan 
hüquqları və azadlıqlarının qo-
runması siyasətinin tərkib hissəsi 
kimi mühüm əhəmiyyətə malikdir. 
Gender bərabərliyi üçün hüquqi 
bazanın və ictimai-siyasi əsasların 
yaradılması, qadın hüquqlarının 
qorunması və qadınların cəmiyyət 
həyatının müxtəlif sahələrində 
yüksək fəallığının təmin olunma-
sı vacib prioritetlərdən biri kimi 
müəyyənləşdirilmiş, bu istiqamətdə 
ardıcıl tədbirlər həyata keçirilmiş-
dir. Xüsusi qeyd etmək lazımdır ki, 
“Azərbaycan qadını öz ağlı, zəkası, 
müdrikliyi, sədaqəti, qəhrəmanlığı, 
vəfası, yüksək analıq keyfiyyəti ilə bi-
zim xalqımızı, millətimizi daim ucal-
dıbdır”,  deyən Heydər Əliyev hələ 
sovetlər birliyi dönəmində respubli-
kamıza rəhbərlik etdiyi vaxt gender 
bərabərliyinə, qadınların elm, təhsil, 
mədəniyyət və digər sahələrdə ro-
lunun artırılmasına, idarəetmənin 
müxtəlif istiqamətlərində fəal təmsil 
olunmasına xüsusi diqqət yetir-
mişdir. Eyni zamanda, öz üzərinə 
düşən vəzifələri müvə  əqiyyətlə 
yerinə yetirərək respublikanın inki-
şafına layiqli töhfələr verən qadın-
ların səmərəli fəaliyyətinin davamlı 
olması üçün Heydər Əliyev önəmli 
stimullaşdırıcı tədbirlər həyata keçir-
mişdir. Peşə fəaliyyətində fərqlənən 
qadınların mükafatlandırılması, 
müxtəlif adlarla təltif olunması və bir 
sıra digər addımlar, bu baxımdan, 
böyük əhəmiyyətə malik olmuşdur.

Tahir Budaqov söyləyib ki, 
ümummilli liderin müstəqillik 
dövründə ölkəmizə rəhbərlik etdi-
yi, sabitlik və inkişaf dönəmi kimi 
yadda qalan 1993-2003-cü illərdə 
də milli-mənəvi dəyərlərə, milli ma-
raqlara və mütərəqqi beynəlxalq 
təcrübəyə əsaslanan məqsədyönlü 
gender siyasəti həyata keçirilmişdir: 
“Heydər Əliyevin rəhbərliyi ilə hazır-
lanan, 12 noyabr 1995-ci il tarixində 
keçirilən ümumxalq səsverməsi 
referendum nəticəsində qəbul 
edilən Azərbaycan Respublika-
sının Konstitusiyasında gender 
siyasətinin hüquqi əsaslarının təsbit 
olunmasını bu kontekstdə xüsusi 
vurğulamaq lazımdır. Beynəlxalq 
hüquqi aktlarda və konvensiyalarda 
təsbit olunmuş əsas insan hüquq və 
azadlıqlarının yer aldığı Azərbaycan 
Konstitusiyasında gender məsələləri 
də öz əksini tapmışdır. Bununla ya-
naşı, Heydər Əliyevin imzaladığı bir 
çox fərman və sərəncamlar birbaşa 
və dolayısıyla qadın hüquqlarının 
müdafiəsinə yönəlmişdir. Müdrik 
dövlət xadiminin müvafiq fərmanları 
ilə Qadın Problemləri üzrə Dövlət 
Komitəsinin yaradılması, Qadın 
Problemləri üzrə Milli Fəaliyyət Pla-
nının qəbul edilməsi, Azərbaycanın 
“Qadınlara münasibətdə ayrı-seç-
kiliyin bütün formalarının ləğvi” 
Konvensiyasına qoşulması və 
digər addımlar gender siyasətinin 
səmərəliliyini təmin etmişdir. Bir 
sözlə, Heydər Əliyev irsinin tədqiqi 
deməyə əsas verir ki, ümummilli li-
der çağdaş gender siyasəti həyata 
keçirməklə mütərəqqi nümunə ya-

ratmış və beynəlxalq birliyə uğur-
la inteqrasiya edən Azərbaycanın 
müasir və demokratik dövlətlər sı-
rasında layiqli yer tutmasını təmin 
etmişdir”.         

AP Mərkəzi Aparatının rəhbəri 
diqqətə çatdırıb ki, Ümummilli Lide-
rin siyasətini uğurla və inamla da-
vam etdirən Azərbaycan Prezidenti, 

eni Azərbaycan Partiyasının Sədri 
cənab İlham Əliyevin ənənə ilə mü-
asirliyin vəhdətinə və siyasi varislik 
prinsipinə əsaslanan strateji kursun-
da gender bərabərliyinin təmin olun-
ması, qadınların müxtəlif sahələrdə 
fəallığının və rolunun artırılması kimi 
məsələlər də mühüm yer tutur: “Bu 
kontekstdə qanunvericilik bazasının 
zənginləşdirilməsi, qadınlara dövlət 
idarəçiliyinin müxtəlif sahələrində 
etimad göstərilməsi, onların yüksək 
fəallığı və faydalı təşəbbüslərlə 
çıxış etməsi üçün geniş imkanla-
rın yaradılması, zəruri şərtlər və 
şəraitin təmin olunması və bir sıra 
digər tədbirlərin reallaşdırılması 
dövlət başçısının gender bərabərliyi 
məsələsini daim diqqətdə saxladığı-
nı göstərir. Prezident İlham Əliyevin 
“Əminəm ki, cəmiyyət qarşısında 
öz məsuliyyətini bütün dərinliyi ilə 
dərk edən Azərbaycan qadını bun-
dan sonra da müstəqil respublika-
mızın tərəqqisinə böyük töhfələr 
verəcəkdir” fikri isə onun modern 
və nümunəvi gender siyasətinin 
mahiyyətini əks etdirməklə yanaşı, 
Azərbaycan qadınlarına böyük inam 
və etimadının bariz ifadəsidir”.

Tahir Budaqovun sözlərinə görə, 
Azərbaycan Respublikasının Birin-
ci vitse-prezidenti, Heydər Əliyev 
Fondunun prezidenti, AP Sədrinin 
birinci müavini Mehriban xanım 
Əliyevanın çoxşaxəli fəaliyyəti, irəli 
sürdüyü təşəbbüslər və reallaşdırdı-
ğı layihələr də gender məsələlərinin 
tənzimlənməsi, qadınların hüquq-
larının qorunması və ictimai-siya-
si fəallığının yüksəldilməsi baxı-
mından müstəsna önəm daşıyır: 
“Əvvəla qeyd etmək lazımdır ki, 
Mehriban xanım Əliyeva məhsuldar 
fəaliyyəti ilə milli-mənəvi dəyərlərə, 
tarixi ənənələrə sadiq, vətənpərvər 
və xeyirxah Azərbaycan qadını ob-
razının formalaşmasında əvəzsiz 
rol oynamışdır. Onun nümunəvi 
həyat və fəaliyyəti qadınlar üçün 
əsl örnək olmaqla yanaşı, zərif 
cinsin nümayəndələrinin cəmiyyət 
həyatında rolunun artmasına sti-
mul vermişdir. Adı xeyirxahlıq, 
vətənpərvərlik anlayışları ilə as-
sosiasiya olunan, milli və bəşəri 
dəyərlərə bağlılığı ilə fərqlənən, 
ictimai-siyasi obrazı nümunəvi xa-
rakter daşıyan Mehriban xanım 
Əliyevanın gördüyü işlər ölkəmizdə 
olduğu kimi, beynəlxalq miqyas-
da da yüksək dəyərləndirilir. Ay-
rı-ayrı dövlətlərin rəsmiləri, nü-
fuzlu siyasətçilər, tanınmış ictimai 
xadimlər, alimlər Mehriban xanım 
Əliyevanın milli məzmunlu, qlobal 
əhəmiyyətli işlərini təqdir edirlər. 
Bu isə birinci xanımın timsalında 
Azərbaycan qadınının beynəlxalq 
ictimai rəydə müsbət obrazının 
möhkəmlənməsini şərtləndirir”. 

Konfransda Milli Məclisin 
Ailə, qadın və uşaq məsələləri 
komitəsinin sədri Hicran Hüseyno-
va,  Ailə, Qadın və şaq Problemləri 
üzrə Dövlət Komitəsinin sədri, AP 
İdarə Heyətinin üzvü Bahar Murado-
va, AP Veteranlar Şurasının üzvü, 
tarix elmləri doktoru, professor 
Dilarə Seyidzadə, Azərbaycan Res-
publikasının İnsan hüquqları üzrə 
müvəkkili (Ombudsman)  Səbinə 
Əliyeva, AP İdarə Heyətinin 
üzvü, Milli Məclisin İqtisadi siyasət, 
sənaye və sahibkarlıq komitəsinin 
sədri Tahir Mirkişili, AP Gənclər 
Birliyinin üzvü, Milli Məclisin depu-
tatı Səbinə Xasayeva məruzələrlə 
çıxış ediblər.

